Հավելված
                               Բյուրեղավան համայնքի ավագանու  
2019 թվականի հունիսի 04-ի N 40-Ա որոշման

Կ Ա Ր Գ
ԲՅՈՒՐԵՂԱՎԱՆ ՀԱՄԱՅՆՔՈՒՄ ՏԵՂԱԿԱՆ ՏՈՒՐՔ ԵՎ 
(ԿԱՄ) ՎՃԱՐ ՎՃԱՐՈՂՆԵՐԻ ՀԱՇՎԱՌՄԱՆ 
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են  Բյուրեղավան համայնքում (այսուհետ` Համայնք) տեղական տուրք և (կամ) վճար վճարողների հաշվառման, գրանցամատյանների վարման կարգը,  գրանցամատյանների  ձևերը և դրանց պահպանումը:

      2. Տեղական տուրք և (կամ) վճար վճարողների հաշվառումն իրականացվում է տեղական տուրք և (կամ) վճար վճարողների գրանցամատյաններում (այսուհետ` Գրանցամատյաններ), որոնք վարվում են ըստ տեղական տուրքերի և վճարների առանձին տեսակների:
      3. Գրանցամատյանները վարվում են Բյուրեղավանի համայնքապետարանի աշխատակազմի (այսուհետ՝ Աշխատակազմ) ֆինանսատնտեսագիտական, եկամուտների հաշվառման և հավաքագրման, ծրագրերի կազմման և համակարգման բաժնի կողմից  (այսուհետ` Բաժին) ՝ բաժնի պետի պատասխանատվությամբ:

I I. ՏԵՂԱԿԱՆ ՏՈՒՐՔ ԵՎ (ԿԱՄ) ՎՃԱՐ ՎՃԱՐՈՂՆԵՐԻ ՀԱՇՎԱՌՈՒՄԸ, ԳՐԱՆՑԱՄԱՏՅԱՆՆԵՐԻ ՎԱՐՄԱՆ ԿԱՐԳԸ 

      4. Գրանցամատյանները դասակարգվում են`

     1) տեղական տուրք վճարող ֆիզիկական և իրավաբանական անձանց հաշվառման գրանցամատյան.
     2) տեղական վճար վճարող ֆիզիկական անձանց հաշվառման գրանցամատյան (Ձև 1).
     3) տեղական վճար վճարող իրավաբանական անձանց (կամ անհատ ձեռնարկատերերի) հաշվառման գրանցամատյան (Ձև 2):
    5. Տեղական տուրք վճարող ֆիզիկական և իրավաբանական անձանց հաշվառման գրանցամատյանը վարվում է էլեկտրոնային եղանակով՝ Բյուրեղավանի համայնքապետարանի պաշտոնական ինտերնետային կայքում (կայքը սպասարկող կազմակերպության մշակած ձևով):    
6. Տեղական վճար վճարող ֆիզիկական և իրավաբանական անձանց հաշվառման գրանցամատյանները     վարվում   են     փաստաթղթային      տարբերակով,   բացառությամբ 
աղբահանության  վճար  վճարողների, որոնց հաշվառումն իրականացվում է համապատասխան համակարգչային ծրագրով:
     7. Տեղական վճար վճարող ֆիզիկական և իրավաբանական անձանց հաշվառման գրանցամատյանները՝

1) էջակալվում, կարվում և կնքվում են Աշխատակազմի կնիքով.
2) վարվում  են  յուրաքանչյուր տարվա համար առանձին. 
      3)կարող են վարվել նաև այն համայնքային ոչ առևտրային կազմակերպություններում, որոնց կողմից մատուցված ծառայությունների դիմաց գանձվում է վճար:
       8. Տեղական վճար վճարող ֆիզիկական և իրավաբանական անձանց հաշվառման գրանցամատյաններում առնվազն պետք է ներառվեն հետևյալ տվյալները՝

        1) գրանցամատյանի վարման սկիզբը.

        2) տեղական վճարի տեսակը.

        3)գրանցամատյանը վարող Բաժնի կամ համայնքային ոչ առևտրային կազմակերպության  անվանումը.
       4) գրանցամատյանի վարման համար պատասխանատու անձի անուն, ազգանունը (ստորագրությունը).
       5) տեղական վճար վճարողների գրանցման հերթական համարը.
 6) տեղական վճարի չափը.
 7) ժամանակահատվածը, որի համար վճարվել է տեղական վճար.

 8) տեղական վճարի  արտոնությունը և տրամադրման հիմքը (առկայության դեպքում):
       9. Տեղական վճար վճարող ֆիզիկական անձանց դեպքում գրանցամատյաններում ներառվում են նաև՝
 1) ֆիզիկական անձի անունը, ազգանունը, հայրանունը՝ լինելու դեպքում.

 2) հաշվառման հասցեն:
 10. Տեղական վճար վճարող իրավաբանական անձանց (կամ անհատ ձեռնարկատերերի) դեպքում գրանցամատյաններում ներառվում են նաև՝

1) իրավաբանական անձի (կամ անհատ ձեռնարկատիրոջ) անվանումը.
2) կազմակերպաիրավական տեսակը.
 3) գրանցման հասցեն.
 3) գործունեության հասցեն.
 4) հարկ վճարողի հաշվառման համարը (ՀՎՀՀ):  
I I I. ՏԵՂԱԿԱՆ ՏՈՒՐՔ ԵՎ (ԿԱՄ) ՎՃԱՐ ՎՃԱՐՈՂՆԵՐԻ ԳՐԱՆՑԱՄԱՏՅԱՆՆԵՐԻ ՊԱՀՊԱՆՈՒՄԸ

  11. Տեղական տուրք վճարող ֆիզիկական և իրավաբանական անձանց հաշվառման էլեկտրոնային գրանցամատյանը պարբերաբար (առնվազն վեց ամիսը մեկ) արխիվացվում է Բյուրեղավանի համայնքապետարանի պաշտոնական ինտերնետային կայքի տվյալների շտեմարանի արխիվացման հետ մեկտեղ: 
12. Բաժնի պետի կողմից յուրաքանչյուր տարվա ավարտից հետո մինչև հաջորդ տարվա մարտի 1-ը  տեղական վճար վճարող ֆիզիկական և իրավաբանական անձանց հաշվառման լրացված գրանցամատյանները հանձնվում են Աշխատակազմի արխիվ։
13. Համայնքային ոչ առևտրային կազմակերպությունների  կողմից յուրաքանչյուր տարվա ավարտից հետո մինչև հաջորդ տարվա մարտի 1-ը  Գրանցամատյանները հանձնվում են Աշխատակազմին։
14. Տեղական վճար վճարող ֆիզիկական և իրավաբանական անձանց հաշվառման գրանցամատյանների Ձև 1-ը և  Ձև 2-ը կցվում են։
ՀԱՄԱՅՆՔԻ ՂԵԿԱՎԱՐ՝                                         ՀԱԿՈԲ ԲԱԼԱՍՅԱՆ


